
Ramai enggan
melabur kerana
bimbang pelaburan

itu menyebabkan mereka
tidak mempunyai wang
yang cukup untuk
menampung kehidupan.

Namun, menurut
penasihat kewangan,
keengganan melabur
menyebabkan ramai
berhutang apabila
berlaku perkara di luar
dugaan.

Tidak dinafikan
pendapatan terhad pasti
memberi kesan kepada
pengurusan kewangan dan
ramai mengutamakan
perbelanjaan serta hanya
melabur jika ada lebihan.

“Sikap ini satu kesilapan
kerana pelaburan adalah
keperluan dan sepatutnya
dianggap sebagai komitmen
sama seperti membayar
h u t a n g ,” katanya.

Pelaburan tidak
semestinya membabitkan
jumlah besar, malah RM30
sebulan sebenarnya cukup
membina tabungan jangka
panjang dan paling baik,
amalan ini dimulakan
seawal gaji pertama.

Katanya, konsep tepat
dalam pengurusan
kewangan ialah labur
dahulu baru belanja supaya
seseorang itu boleh
membuat pelaburan.

Men g g u n a k a n
kemudahan pelaburan
automatik dan sistematik
seperti Au t o
Labur@myASN B
ditawarkan Amanah Saham

Nasional Berhad (ASNB),
pelabur akan dapat melabur
secara konsisten setiap
bulan dalam jumlah
difikirkan sesuai.

Kemudahan ini dapat
membantu mengamalkan
konsep labur dahulu baru
belanja kerana mereka
boleh membuat pelaburan
ke dalam ASB serendah
RM30 setiap bulan.

Mungkin ada yang curiga
bagaimana pelaburan
sekecil RM30 sebulan boleh
membantu membina
tabungan namun itu
kelebihan pelaburan secara
konsisten apabila modal
pelaburan tidak dikeluarkan
kecuali jika benar-benar
m em er l u k a n .

Malahan modal
pelaburan berganda jika
setiap tahun dividen tidak
dikeluarkan dan dibiarkan
sahaja dalam akaun.

Ini kerana apabila modal
pelaburan dan dividen tidak
dikeluarkan, barulah kuasa
faedah kompaun boleh
mula menggandakan modal
pelaburan.

Apa itu kuasa faedah
kompaun? Kuasa faedah
kompaun membolehkan
anda memperoleh pulangan
daripada modal pelaburan
dan juga daripada dividen
tahunan yang anda terima,
jadi anda memperoleh
pulangan atas pulangan.

Sebagai contoh,
pelaburan RM150 sebulan

secara konsisten selama 20
tahun, dengan pulangan
purata lima peratus
setahun membolehkan
pelabur mempunyai
RM61 ,600.

Syarat utamanya ialah
modal pelaburan dan
dividen tidak dikeluarkan
sepanjang tempoh itu.

Jika melabur RM50
sebulan pula, pelabur akan
mempunyai tabungan
RM20,500 di akhir tempoh
pelaburan anda.

Bayangkan jika anda
membuat komitmen
sedemikian untuk anak
sejak mereka berusia enam
bulan? Sudah pasti apabila
mereka memulakan
pendidikan di universiti
kelak, setiap mereka
mempunyai tabungan
cukup untuk pengajian
m a s i n g-m a s i n g .

Menarik bukan jika anda
lihat bagaimana pelaburan
serendah RM50 sebulan
boleh membantu anda
membina tabungan
berjumlah RM20,500.

Paling menarik ia berlaku
tanpa anda sedari
memandangkan RM50
jumlah kecil dan mungkin
tidak mengganggu pun
perbelanjaan bulanan anda.

Oleh itu, tetapkan
pelaburan sebagai
sebahagian komitmen
kewangan yang penting dan
jangan jadikan alasan
seperti kekangan masa atau
kesibukan menyebabkan
anda tidak melabur.

Gunakan kemudahan
dan teknologi yang ada
supaya pelaburan boleh
dibuat secara konsisten.

Paling penting, jumlah
dipotong itu mestilah satu
jumlah yang anda mampu
supaya ia tidak dikeluarkan
pula di pertengahan bulan.

Tanamkan dalam diri
bahawa pelaburan seperti
satu perbelanjaan yang
akhirnya akan memberi
manfaat kepada diri anda.

Mana tidaknya, tabungan
itu akan membantu anda
ketika kecemasan atau
apabila bersara kelak.

Auto Labur pelaburan automatik
Kemudahan disedia ASNB jamin pelaburan konsisten setiap bulan serendah RM30

TETAPKAN pelaburan sebagai sebahagian komitmen kewangan
p enting .

